
MAis en allant pour oſter le diſcord 

De leurs propos, et les mectre daccord,

Ie leur requis voulloir vng iuge prendre 

Qui leurs debatz voulluſt et peuſt entendre. 

Car auſſi toſt que lune ieſcouttoys 

De ſon coſte ſoubdain ie me mectoys.

Et puis quant lautre auoit comptè ſon cas

A qui ne fault bailler nulz aduocatz

Ie me rendoye à ſon opinion. 
¶ Pour les tenir doncques en vnion 

Ung bon eſprit leur eſtoit neceſſaire

Et quant a moy ie m’obligeoye de faire 

Tout mon pouoir, que ie ſens trop petit

Pour reciter non à mon appetit

Tous leurs propos, mais au moins ma puiſſance 

Neſpargneray a donner congnoiſſance 

De leurs ennuyz comme leur ay promis

Sans qu’un ſeul mot de leurs dictz ſoit obmis.

